
FÓTBÓLTUR

ÍF MISSIR LEIKARAR Við vøllin í Fløtugerði leygardagin, var eisini tosað 
um komandi kappingarár hjá ÍF. Tað tykist eingin ivi vera um, at ÍF komandi 
ár missir profilarnar, Karl Løkin, Jan Ellingsgaard og Adeshina Lawal

DYSTURIN
HESA VIKUNA

3 ELIAS RASMUSSEN 
Hevur ment seg við fastari 

spælitíð í Fuglafirði. Stóð ein 
fínan dyst leygardagin, og fekk 
lítið gjørt við málini.

3 DÁNIAL PAULI 
HØJGAARD 

Stóð sum heild sterkur í myndini 
í fyrra hálvleiki við sínum 
skjótleika. Var eitt sindur meira 
útsettur í seinna hálvleiki, men 
stríddist væl.

2JOHN DANIEL 
GUÐJÓNSSON 

Spældi eisini ein góðan fyrra 
hálvleik, men var meira útsettur 
í seinna hálvleiki. Var eisini 
útskiftur tíðliga í seinna hálvleiki.
	

3 INGI SØRENSEN 
Hóast miðvallari, spældi hann 

í miðverjuni leygardagin. Kom 
eisini væl frá tí, men hevði ávísar 
trupulleikar í luftrúminum móti 
Páll A. Klettskarð.

3 ALEX JOSÉ DOS 
SANTOS 

Er altíð sterkur á bóltinum og 
kom eisini væl frá uppgávuni. 
Men átti í tveimum einkultum 
førum at verið tættari uppá at 
dekka Niels Paula Danielsen 
hjá KÍ. Stóð tó leikliga sterkur í 
myndini.

4 ARI ELLINGSGAARD 
Tóktist serstakliga væl 

upplagdur leygardagin. 
Var tryggur á bóltinum og 
avbjóðandi. Eitt av hansara góðu 
avrikum.

3 KRISTOFFUR 
JAKOBSEN 

Er altíð tryggur á bóltinum og 
soleiðis var eisini leygardagin. 
Spældi sum heild væl í fyrra 
hálvleiki, men fall út úr myndini í 
seinna hálvleiki.

4 KARL LØKIN 
Var helst mest eyðsýndi 

ÍF-leikarin í fyrra hálvleiki. 
Var avbjóðandi og tóktist 
ótroyttiligur. Kom eisini í farligar 
støður. Í seinna hálvleiki fall hann 
tó eitt sindur úr myndini.

3 ANDY Ó. OLSEN 
Átti uppleggið til málið 

og var við í nógvum í fyrra 
hálvleiki. Tó ikki so eyðsýndur og 
avgerandi sum hann kann.

4 CLAYTON SOARES 
Er altíð drúgvur og soleiðis 

var eisini leygardagin. Spældi 
sum miðvallari í fyrra hálvleiki 
og endaði í miðverjuni í seinna 
hálvleiki. Framdi eitt gott avrik.

3 ADESHINA LAWAL 
Skoraði málið hjá ÍF og 

var ein støðug hóttan í fyrra 
hálvleiki. Kom tó ikki fram til 
tær heilt vandamiklu støðurnar, 
hóast hann hótti.

3 DÁNJAL Á LAKJUNI 
Kom inn um miðjan seinna 

hálvleik. Stríddist væl og tóktist 
tendraður, men var ongantíð 
veruliga avgerandi.

SPÆLARAMETING

André Olsen

KÍ fekk leygardagin silvur 
heiðursmerkini um hálsin 
í Effo-deildini fyri júst 
farna kappingarár. Stóran 
part av kappingarárinum, 
hevur KÍ ligið sannførandi 
nummar eitt í deildini, men 
í seinastu dystunum, mistu 
teir leiðsluna. 

Tá hugsað verður um 
tað, sum væntað var av KÍ 
undan kappingarárinum, 
hevur talan verið um eitt 
kappingarár, sum hevur 
gingið nógv betri, enn tey 
flestu høvdu torað at vónað 
áðrenn. Á stigatalvuni 
hevur KÍ fingið 19 stig fleiri 
enn í fjør, og er farið frá at 
enda nummar fimm í farna 
kappingarárið, til at enda 
nummar tvey nú. Tí kunnu 
klaksvíkingar illa annað enn 
vera nøgdir, hóast teir sjálv
sagt eru skuffaðir yvir at 
greiða leiðslan í Effo-deildini 
glapp.

ÍF var omaná í 
fyrra hálvleiki
Leygardagin vann KÍ 3-1 í 
seinasta dystinum móti ÍF 
í Fuglafirði. Men tað var ÍF 
sum byrjaði dystin best. 

Tíðliga í fyrra hálvleiki, 
legði ÍF seg á odda við 
máli frá Adeshina Lawal. 
Tað var ikki fyrrenn stutt 
undan hálvleiki, at KÍ fekk 
javnað. Tað fingu teir, tá 
Páll A. Klettskarð umsetti 
brotsspark til mál, eftir at 
Sørmundur Kalsø var farin 
umkoll í ÍF brotssteiginum.

Niels Pauli kom 
inn og avgjørdi
Í seinna hálvleiki avgjørdi 
innskifti Niels Pauli Daniel
sen fyri KÍ. Hann skoraði 
ikki færri enn tvær ferðir, 
fyrst til 2-1 og síðani til 3-1, 
sum eisini varð endaliga 
úrslitið av dystinum. 

Nú skal KÍ prógva 
sítt virðið
Samanumtikið eitt gott 
kappingarár hjá KÍ, har 
fyrsti málsetningurin hjá 
Mikkjali Thomassen sum KÍ 
venjara er náddur. Hann var 
at fáa KÍ at spæla við aftur 
í oddinum av føroyskum 
fótbólti. Tað hava teir væl 
og virðliga klárað í ár. Nú er 
uppgávan hjá KÍ at prógva 
sítt virðið sum støðugt 
toppfelag í bestu føroysku 
deildini komandi árini.

Jonas F. Rasmussen:

Tað er við 
blandaðumkenslum

Gingið betri 
enn væntað
Tað var ein KÍ liðskipari, við 
sindur blandaðum kenslum, 
sum Sosialurin fekk orðið 
á eftir dystin í Fuglafirði 
leygardagin. 

– Persónliga má eg við
ganga, at tað er við eitt 
sindur blandaðum kenslum, 
at eg taki ímóti silvur 

heiðursmerkinum í dag. Vit 
lógu leingi nummar eitt, 
men vera so yvirhálaðir til 
síðst av Víkingi. Soleiðis 
er fótbóltur, og vit vita at 
tingini kunnu broytast 
skjótt í fótbólti, segði Jonas 
F. Rasmussen.

– Men tá vit fáa alt eitt 
sindur uppá avstand, so 
kunnu vit ikki vera annað 

enn nøgdir við kappingar
árið. Vit hava nátt okkara 
málsetningi um topp fýra, 
og komu langt í steypa
kappingini. So í veruleikan
um hevur tað gingið betri 
enn tað, sum vit høvdu sett 
nøsina upp ímóti framman
undan, segði Jonas F. 
Rasmussen.

KÍ VANN SILVUR VIÐ 
BLANDAÐUM  
KENSLUM
Hóast at tað var við blandaðum kenslum, at KÍ 
leygardagin tók ímóti silvur heiðursmerkjunum í 
Fuglafirði, var breið semja um, tað allíkavæl hevði 
verið eitt nøkandi kappingarár, tá alt hevði lagt seg

KÍ liðskiparin, Jonas F. Rasmussen, viðurkendi 
eftir dystin, at tað var við blandaðum kenslum 
at hann tók ímóti silvur heiðursmerkjunum. 
Persónliga iðrar hann seg mest um málið í 
Klaksvík, tá B36 javnaði til 2-2 móti endanum


